
ԸՆԴՈՒՆԵԼՈՒԹՅԱՆ ԿԱԶՄԱԿԵՐՊՄԱՆ

I. Ընդհանուր

1. Սույն կարգով սահմանվում է Հայաստանի Հանրապետության Լոռու մարզպետի (Այսուհետ՝ Մարզպետ) եւ մարզպետարանի պաշտոնատար անձանց կողմից քաղաքացիների  ընդունելության կազմակերպման կարգը մարզպետարանում եւ մարզի տարածաշրջաններում:

2.  Հայաստանի Հանրապետության Լոռու մարզպետարանում քաղաքացիների ընդունելությանը մասնակցելու, իրենց հուզող հարցերի վերաբերյալ ՀՀ օրենսդրությամբ սահմանված կարգով դիմելու իրավունք ունի յուրաքանչյուր ոք։
3. Սույն կարգով նախատեսվում է քաղաքացիների ընդունելության վերաբերյալ հանրության իրազեկումը, ընդունելությունների ժամանակ քաղաքացիների կողմից բարձրացված հարցերի հաշվառումը, գրանցամատյանի վարումը, քաղաքացիներին հետաքրքրող խնդիրների, առաջարկությունների, դիմումների, բողոքների ուսումնասիրությունը, ինչպես նաեւ տեղեկությունների, փաստաթղթերի եւ այլ նյութերի մասին արագ եւ հեշտ իրազեկման հնարավորության ապահովումը:

II.Քաղաքացիների ընդունելության նախապատրաստումը եւ կազմակերպումը

1. Մարզպետարանում քաղաքացիների ընդունելությունը և տեղեկատվության տրամադրումն իրականացվում է մարզպետարանի աշխատակազմի քարտուղարության և մարզպետի օգնականի միջոցով:

2. Քաղաքացիների գրանցումը մարզպետի մոտ ընդունելության կազմակերպվում է մարզպետարանի աշխատակազմի քարտուղարությունում յուրաքանչյուր աշխատանքային օր ժամը 10.00-17.00-ը: 

Մարզպետարանում քաղաքացիների հերթագրումը կարող է կազմակերպվել հեռախոսազանգերի միջոցով, ինչպես նաեւ ընդունելության համար դիմումն ուղարկել փոստով՝ 2001, ՀՀ Լոռու մարզ, ք.Վանաձոր, Հայքի հրապարակ կամ էլեկտրոնային փոստով՝ lori.qartughar@mta.gov.am:

Գրանցումը կարող է մերժվել, եթե նրա հարցը դուրս է մարզպետի լիազորությունների շրջանակից։
3. 
Մարզպետարանի քարտուղարությունը`

1)
հաշվառում է մարզպետարանի այցելուներին, գրանցում է մարզպետի մոտ ընդունելության, կամ աջակցում նրանց կողմից ներկայացվող հարցումների գործընթացին` տրամադրելով նրանց խորհրդատվություն դրանց ընթացակարգերի վերաբերյալ և, անհրաժեշտության դեպքում, քաղաքացիներին ուղարկում մարզպետարանի աշխատակազմի համապատասխան կառուցվածքային ստորաբաժանումներ կամ այլ մարմին, որն իրավասու է պարզաբանել  կամ կարգավորել բարձրացված հարցերը:
2)
Անհրաժեշտության դեպքում այցելուի խնդրանքով կամ պահանջով կազմակերպում է նրա հանդիպումը մարզպետարանի աշխատակազմի համապատասխան պաշտոնատար անձի հետ:
3)
Ներկայացնում է եռամսյակային, կիսամյակային և տարեկան վերլուծություններ մարզպետարանում կատարված ընդունելությունների վերաբերյալ:

4.   Ընդունելության ժամանակ քաղաքացիների բարձրացրած հարցերը, մարզպետի կողմից աշխատակազմի համապատասխան ստորաբաժանումների կամ կազմակերպությունների ղեկավարներին տրված հանձնարարականները, առաջարկությունները, միջնորդությունները արձանագրում եւ հաշվառում է աշխատակազմի քարտուղարության պետը, իսկ դրանց կատարման նկատմամբ հսկողությունը՝ աշխատակազմի ղեկավարը:
5.
Մարզպետի կողմից քաղաքացիների ընդունելությունը կազմակերպվում է յուրաքանչյուր ամսվա երկրորդ հինգշաբթի օրը ժամը 11.00-13.00-ն մարզպետարանում Վանաձոր քաղաքի և Գուգարքի տարածաշրջանի համայնքների քաղաքացիների համար, իսկ չորրորդ հինգշաբթի օրը` մարզի մյուս տարածաշրջաններում` հետևյալ պարբերականությամբ`
Թումանյանի տարածաշրջանում` հունվար, մայիս, սեպտեմբեր ամիսներին,
Սպիտակի տարածաշրջանում` փետրվար, հունիս, հոկտեմբեր ամիսներին,
Տաշիրի տարածաշրջանում` մարտ, հուլիս, նոյեմբեր ամիսներին, 
Ստեփանավանի տարածաշրջանում` ապրիլ, օգոստոս, դեկտեմբեր ամիսներին:
6.
Մարզի մյուս տարածաշրջաններում տվյալ տարածաշրջանների բնակիչների ընդունելությունը կազմակերպվում է մարզպետի օգնականների անմիջական հսկողությամբ` մարզպետարանի աշխատակազմի ՏԻՄ և ՀԳՄՏԾ գործունեության համակարգման վարչության տվյալ տարածաշրջանն սպասարկող մասնագետի և տարածաշրջանի կենտրոնի (քաղաքապետարանի) համապատասխան ստորաբաժանման համագործակցությամբ: 
7.
Մարզպետի մոտ քաղաքացիների ընդունելությանը մասնակցում են մարզպետի օգնականները, անհրաժեշտության դեպքում` համապատասխան կառուցվածքային ստորաբաժանումների ղեկավարները:

8. Ընդունելության կազմակերպման կարգի, ընդունելության օրերի եւ ժամերի մասին տեղեկատվությունը տեղադրվում է մարզպետարանի շենքի առաջին հարկում, տեսանելի ցուցանակի վրա, ինչպես նաեւ մարզպետարանի պաշտոնական ինտերնետային http://lori.gov.am կայքում:

